
GOUVÈNÈ HOCHUL KRITIKE REPIBLIKEN WASHINGTON YO PASKE Y AP 
KENBE BENEFIS SNAP YO AN OTAJ KONT PLIZYÈ MILYON NOUYÒKÈ APATI 

NOVANM  
  

Pandan fèmti gouvènman Repibliken an ap kontinye, administrasyon Trump la ap 
fè espre yo kenbe asistans alimantè pou prèske 3 milyon Nouyòkè ki depann de 

SNAP  
  

San aksyon federal rapid, moun ki resevwa SNAP yo ap pèdi aksè ak asistans 
alimantè apati 1e novanm  

  
  
Gouvènè Hochul kritike Repibliken Washington yo jodi a paske yo ap jwe jwèt politik ak 
benefis Pwogram Asistans Nitrisyon Siplemantè (Supplemental Nutrition Assistance 
Program, SNAP) ki finanse pa gouvènman federal la pou plizyè milyon Nouyòkè. Akòz 
yon desizyon entansyonèl Administrasyon Trump la, prèske 3 milyon Nouyòkè ki 
depann sou SNAP pou asistans alimantè ka pèdi aksè ak benefis yo apati 1e novanm. 
Pandan ke Pati Repibliken an ap kontinye fèmen gouvènman federal la, Administrasyon 
Trump la fè Nouyòk konnen li p ap pèmèt eta yo distribye finansman federal pou moun 
ki resevwa SNAP yo. Sa a se yon desizyon volontè ak san parèy ki gen entansyon fè 
plizyè milyon fanmi ameriken k ap travay di soufri — gouvènman federal la ta dwe pito 
fè tout sa ki nan pouvwa li pou bay priyorite a moun ki pi vilnerab yo epi mete finansman 
disponib pou pwogram enpòtan sa a. Okontrè, Administrasyon Trump la ap bay eta yo 
lòd pou yo sispann pwosesis pou bay benefis manje chak mwa. Piske SNAP se yon 
pwogram ki finanse pa gouvènman federal la ke Nouyòk pa ka ranpli ak lajan eta a, 
Gouvènè Hochul ap mande Repibliken Washington yo pou yo sispann kenbe asistans 
alimantè sa a epi anpeche fanmi yo atravè Nouyòk, ak Etazini soufri grangou.  
  
"Mwen fache anpil dèske Repibliken Washington yo ap retire finansman federal nan 
men plizyè milyon Nouyòkè ki konte sou SNAP pou yo mete manje sou tab yo", 
Gouvènè Hochul te deklare. "Sa a se yon pinisyon kriyèl, san sans e ki motive 
politikman ke Administrasyon Trump la enpoze, ke yo gen pouvwa pou evite. Lavi 
depann de sa, epi Repibliken Washington yo bezwen sispann jwe jwèt. Libere 
finansman federal sa a kounye a epi kite eta yo bay fanmi yo lajan sa a pou asire yo pa 
grangou!"  
  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fsites%2Fdefault%2Ffiles%2F2025-10%2FSNAP_November_2025_Issuance_File_Guidance.pdf&data=05%7C02%7CRicardo.Pelaez%40otda.ny.gov%7Cbda26ef1808f4c53d5ad08de0cbbb6ab%7Cf46cb8ea79004d108ceb80e8c1c81ee7%7C0%7C0%7C638962197783656160%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=mLO8AFqyZ4ogwHiQngKHtwc7yZpXa7NyH%2FQsHqPDLTM%3D&reserved=0


Komisè Biwo Eta Nouyòk pou Asistans Tanporè ak pou Moun Andikape (New 
York State Office of Temporary and Disability Assistance, OTDA), Barbara C. 
Guinn, te deklare, "SNAP se pwogram prevansyon grangou ki pi vas e ki pi efikas nan 
peyi a, e pou pèmèt benefis mansyèl yo sispann, sa t ap yon bagay san parèy epi l t ap 
gen yon enpak imedya ak devastatè sou 40 milyon Ameriken ak prèske 3 milyon 
Nouyòkè ki depann de pwogram nan pou mete manje sou tab yo. Moun k ap resevwa 
SNAP yo, pifò ladan yo se timoun, granmoun aje oswa moun andikape, yo konte sou 
SNAP chak mwa pou nouri fanmi yo. Èd alimantè a vrèman nesesè e se yon enkyetid 
patikilye lè nou konsidere pri manje, lwaye ak enèji ki wo kounye a. Gouvènman federal 
la dwe aji kounye a pou bay finansman nesesè pou benefis SNAP yo pou plizyè milyon 
Ameriken ak Nouyòkè ki depann de li yo pa kite yo vin viktim nan yon batay bidjetè."  
  
Yo t ap santi pèt benefis SNAP yo nan tout eta a:  
  

Distri Kongrè a  Kantite Moun ki Depann de SNAP  

District 1  42,729  

District 2  83,704  

District 3  28,015  

District 4  29,926  

District 5  133,262  

District 6  93,886  

District 7  146,306  

District 8  201,200  

District 9  171,678  

District 10  115,398  

District 11  121,536  

District 12  40,337  

District 13  220,555  

District 14  159,636  

District 15  272,857  

District 16  82,509  

District 17  66,704  



District 18  70,742  

District 19  88,886  

District 20  78,573  

District 21  89,317  

District 22  108,726  

District 23  90,391  

District 24  83,923  

District 25  109,702  

District 26  139,732  

Total:  2,961,711  

